ИЗВЕШТАЈ

за спроведени консултации со засегнати страни за донесување 
на Предлогот на Законот за изменување на Законот за културата
Изменувањето на Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11 и 51/11), произлезе од обврската утврдена во преодните одредби на Законот за концесии и јавно приватно партнерство („Службен весник на Република Македонија“ бр. 6/12), а заради  усогласување на посебните закони во јавниот сектор со Законот за концесии и јавно приватно партнерство.


Со Законот за културата досега беше регулирано дека националниот интерес во културата може да се остварува и преку концесија, а во тој случај дека за концесија се применуваат прописите за концесија. Досега во Законот не беше посебно опфатено регулирањето на јавните приватни  партнерства во културата.

Со цел усогласување на Законот за културата со Законот за концесии и јавни приватни партнерства, беше потребно членот 43 од Законот да се имени, во насока на допрецизирање дека остварувањето на јавниот интерес во културата може да се даде во концесија или да се врши со јавно приватно партнерство во согласност со законот што ја регулира оваа  материја. Предложен е регулирањето на концесиите и јавни приватни партнерства во областа на заштитата на културното наследство да се вршат во постапка и на начин утврдени со Законот за концесии и јавно приватно партнерство  и под условите утврдени во материјалнот Закон за заштитата на културното наследство.
Предлог Законот за изменување на Законот за културата е подготвен во соработка со надлежното Министерство за економија и странските експерти кои беа ангажирани од ОЕЦД, ЕУ и СИГМА, во  реализацијата на Проектот на Министерство за економија за реализација и координирање на процесот на усогласување на нашето законодавство со законодавството на ЕУ, во сите области со новиот Закон за концесиите и за јавните приватни партнерства. 

Предлог Законот за изменување на Законот за културата е доставен на мислење до:

· Министерството за  економија;

· Министерството за финансии;
·    Министерството  за информатичко општество и администрација.
· Секретаријатот за законодавство на Владата на Република Македонија и
· Странските експерти ангажирани од ОЕЦД, ЕУ и СИГМА; 

Исто така, согласно со Упатството за начинот на постапување во работа на министерствата за вклучување на засегнатите страни во постапката за изготвување на закони („Службен весник на Република Македонија“ бр. 9/11), во периодот на подготовка на Предлогот на Закон за изменување на Законот за културата, подготвени се РИА обрасците и другите релевантни документи и тие заедно со Предлог законот се дадени на јавна расправа. 
Министерството за култура во периодот од 20.9.2012 год. до 15.10.2012 год. со цел за вклучување на засегнатите страни во постапката за изготвување на законов, Предлог законот и овие документи ги објави на веб страната ЕНЕР и на веб страната на Министерството за култура, заради овозможување на јавна расправа. 
Во текот на јавната расправа, од пошироката јавност немаше доставено до Министерство за култура предлози и забелешки на Предлог законот.

Текстот на Предлог Законот за изменување на Законот за културата што е доставен до Владата на Република Македонија за усвојување, е подготвен во согласност со мислењата доставени од надлежните органи, кои напред се наведени.

